
Shrilalitasahasranamastotram

ஶ்ரீலலிதாஸஹஸ்ரநாமஸ்தோத்ரம் ஶிவக்ரு’தம்

ஶ்ரீமஹாதே³வ உவாச -

ஹரநேத்ரஸமுத்³பூ⁴த:ஸ வஹ்நிர்ந மஹேஶ்வரம் ।
புநர்க³ந்தும் ஶஶாகாத² கதா³சித³பி நாரத³॥ 1॥
ப³பூ⁴வ வட³வாரூபஸ்தாபயாமாஸ மேதி³நீம் ।
ததோ ப்³ரஹ்மா ஸமாக³த்ய வட³வாரூபிணம் ச தம் ॥ 2॥
நீத்வா ஸமுத்³ரம் ஸம்ப்ரார்த்²யம் தத்தோயேऽஸ்தா²பயந்முநே ।
யயுர்தே³வா நிஜம் ஸ்தா²நம் காமஶோகேந மோஹிதா:॥ 3॥
ஸமாஶ்வஸ்ய ரதிம் ஸ்வாமீ புநஸ்தே ஜீவிதோ ப⁴வேத் ॥ 4॥
ஶ்ரத² ப்ராஹ மஹாதே³வம் பார்வதீ ருசிராநநா ।
த்ரிஜக³ஜ்ஜநநீ ஸ்மித்வா நிர்ஜநே தத்ர காநநே ॥ 5॥
ஶ்ரீதே³வ்யுவாச -

மாமாத்³யாம் ப்ரக்ரு’திம் தே³வ லப்³து⁴ம் பத்நீம் மஹத்த்தப: ।
சிரம் கரோஷி தத்கஸ்மாத்காமோऽயம் நாஶிதஸ்த்வயா ॥ 6॥
காமே விநஷ்டே பத்ந்யா: கிம் வித்³யதே தே ப்ரயோஜநம் ।
யோகி³நாமேஷ த⁴ர்மோ வை யத்காமஸ்ய விநாஶநம் ॥ 7॥
இதி ஶ்ருத்வா வசஸ்தஸ்யா: ஶங்கரஶ்சகிதஸ்ததா³ ।
ஸந்த்⁴யாயந் ஜ்ஞாதவாநாத்³யாம் ப்ரக்ரு’திம் பர்வதாத்மஜாம் ॥ 8॥
ததோ நிமீல்ய நேத்ராணி ப்ரஹர்ஷபுலகாந்வித: ।
நிரீக்ஷ்ய பார்வதீம் ப்ராஹ ஸர்வலோகைகஸுந்த³ரீம் ॥ 9॥
ஜாநே த்வாம் ப்ரக்ரு’திம் பூர்ணாமாவிர்பூ⁴தாம் ஸ்வலீலயா ।
த்வாமேவ லப்³து⁴ம் த்⁴யாநஸ்த²ஶ்சிரம் திஷ்டா²மி காநநே ॥ 10॥
அத்³யாஹம் க்ரு’தக்ரு’த்யோऽஸ்மி யத்த்வாம் ஸாக்ஷாத்பராத்பராம் ।
புர: பஶ்யாமி சார்வங்கீ³ம் ஸதீமிவ மம ப்ரியாம் ॥ 11॥

ஶ்ரீதே³வ்யுவாச -

தவ பா⁴வேந துஷ்டாऽஹம் ஸம்பூ⁴ய ஹிமவத்³க்³ரு’ஹே ।
த்வாமேவ ச பதிம் லப்³து⁴ம் ஸமாயாதா தவாந்திகம் ॥ 12॥
யோ மாம் யாத்³ரு’ஶபா⁴வேந ஸம்ப்ரார்த²யதி ப⁴க்தித: ।
தஸ்ய தேநைவ பா⁴வேந பூரயாமி மநோரதா²ந் ॥ 13॥
அஹம் ஸைவ ஸதீ ஶம்போ⁴ த³க்ஷஸ்ய ச மஹாத்⁴வரே ।
விஹாய த்வாம் க³தா காலீ பீ⁴மா த்ரைலோக்யமோஹிநீ ॥ 14॥
ஶிவ உவாச -

யதி³ மே ப்ராணதுல்யாஸி ஸதீ த்வம் சாருலோசநா ।
ததா³ யதா² மஹாமேக⁴ப்ரபா⁴ ஸா பீ⁴மரூபிணீ ॥ 15॥
ப³பூ⁴வ த³க்ஷயஜ்ஞஸ்ய விநாஶாய தி³க³ம்ப³ரீ ।
காலீ ததா²ஸ்வரூபேண சாத்மாநம் த³ர்ஶயஸ்வ மாம் ॥ 16॥
இத்யுக்தா ஸா ஹிமஸுதா ஶம்பு⁴நா முநிஸத்தமம் ।
ப³பூ⁴வ பூர்வவத்காலீ ஸ்நிக்³தா⁴ஞ்ஜநசயப்ரபா⁴ ॥ 17॥
தி³க³ம்ப³ரீ க்ஷரத்³ரக்தா பீ⁴மாயதவிலோசநா ।
பீநோந்நதகுசத்³வந்த்³வசாருஶோபி⁴தவக்ஷஸா ॥ 18॥
க³லதா³பாத³ஸம்லம்பி³கேஶபுஞ்ஜப⁴யாநகா ।
லலஜ்ஜிஹ்வா ஜ்வலத்³த³ந்தநக²ரைரூபஶோபி⁴தா ॥ 19॥
உத்³யச்ச²ஶாங்கநிசயைர்மேக⁴பங்க்திரிவாம்ப³ரே ।
ஆஜாநுலம்பி³முண்டா³லிமாலயாऽதிவிஶாலயா ॥ 20॥
ராஜமாநா மஹாமேக⁴பங்க்திஶ்சஞ்சலயா யதா² ।
பு⁴ஜைஶ்சதுர்பி⁴ர்பூ⁴யோச்சை: ஶோப⁴மாநா மஹாப்ரபா⁴ ॥ 21॥
விசித்ரரத்நவிப்⁴ராஜந்முகுடோஜ்ஜ்வலமஸ்தகா ।
தாம் விலோக்ய மஹாதே³வ: ப்ராஹ க³த்³க³த³யா கி³ரா ॥ 22॥
ரோமாஞ்சிததநுர்ப⁴க்த்யா ப்ரஹ்ரு’ஷ்டாத்மா மஹாமுநே ।
சிரம் த்வத்³விரஹேநேத³ம் நிர்த³க்³த⁴ம் ஹ்ரு’த³யம் மம ॥ 23॥
த்வமந்தர்யாமிநீ ஶக்திர்ஹ்ரு’த³யஸ்தா² மஹேஶ்வரீ ।
ஆராத்⁴ய த்வத்பதா³ம்போ⁴ஜம் த்⁴ரு’த்வா ஹ்ரு’த³யபங்கஜே ॥ 24॥

த்வத்³விச்சே²த³ஸமுத்தப்தம் ஹ்ரு’த்கரோமி ஸுஶீதலம் ॥ 25॥
இத்யுக்த்வா ஸ மஹாதே³வோ யோக³ம் பரமமாஸ்தி²த: ।
ஶயிதஸ்தத்பதா³ம்போ⁴ஜம் த³தா⁴ர ஹ்ரு’த³யே ததா³॥ 26॥
த்⁴யாநாநந்தே³ந நிஷ்பந்த³ஶவரூபத⁴ர:ஸ்தி²த: ।
வ்யாகூ⁴ர்ணமாநநேத்ரஸ்தாம் த³த³ர்ஶ பரமாத³ர:॥ 27॥
அம்ஶத: புரத:ஸ்தி²த்வா பஞ்சவக்த்ர: க்ரு’தாஞ்ஜலி: ।
ஸஹஸ்ரநாமபி: ⁴ காலீம் துஷ்டாவ பரமேஶ்வரீம் ॥ 28॥
(அத² நாமாவளி: ।)
ஶிவ உவாச -

ௐ அநாத்³யா பரமா வித்³யா ப்ரதா⁴நா ப்ரக்ரு’தி: பரா ।
ப்ரதா⁴நபுருஷாராத்⁴யா ப்ரதா⁴நபுருஷேஶ்வரீ ॥ 29॥
ப்ராணாத்மிகா ப்ராணஶக்தி:ஸர்வப்ராணஹிதைஷிணீ ।
உமா சோத்தமகேஶிந்யுத்தமா சோந்மத்தபை⁴ரவீ ॥ 30॥
உர்வஶீ சோந்நதா சோக்³ரா மஹோக்³ரா சோந்நதஸ்தநீ ।
உக்³ரசண்டோ³க்³ரநயநா மஹோக்³ரா தை³த்யநாஶிநீ ॥ 31॥
உக்³ரப்ரபா⁴வதீ சோக்³ரவேகா³ऽநுக்³ராऽப்ரமர்தி³நீ ।
உக்³ரதாரோக்³ரநயநா சோர்த்⁴வஸ்தா²நநிவாஸிநீ ॥ 32॥
உந்மத்தநயநாऽத்யுக்³ரத³ந்தோத்துங்க³ஸ்த²லாலயா ।
உல்லாஸிந்யுல்லாஸசித்தா சோத்பு²ல்லநயநோஜ்ஜ்வலா ॥ 33॥
உத்பு²ல்லகமலாரூடா⁴ கமலா காமிநீ கலா ।
காலீ கராலவத³நா காமிநீ முக²காமிநீ ॥ 34॥
கோமலாங்கீ³ க்ரு’ஶாங்கீ³ ச கைடபா⁴ஸுரமர்தி³நீ ।
காலிந்தீ³ கமலஸ்தா² ச காந்தா காநநவாஸிநீ ॥ 35॥
குலீநா நிஷ்கலா க்ரு’ஷ்ணா காலராத்ரிஸ்வரூபிணீ ।
குமாரீ காமரூபா ச காமிநீ க்ரு’ஷ்ணபிங்க³லா ॥ 36॥
கபிலா ஶாந்திதா³ ஶுத்³தா⁴ ஶங்கரார்த⁴ஶரீரிணீ ।
கௌமாரீ கார்த்திகீ து³ர்கா³ கௌஶிகீ குண்ட³லோஜ்ஜவலா ॥ 37॥
குலேஶ்வரீ குலஶ்ரேஷ்டா²குண்ட³லோஜ்ஜ்வலமஸ்தகா ।

ப⁴வாநீ பா⁴விநீ வாணீ ஶிவா ச ஶிவமோஹிநீ ॥ 38॥
ஶிவப்ரியா ஶிவாராத்⁴யா ஶிவப்ராணைகவல்லபா⁴ ।
ஶிவபத்நீ ஶிவஸ்துத்யா ஶிவாநந்த³ப்ரதா³யிநீ ॥ 39॥
நித்யாநந்த³மயீ நித்யா ஸச்சிதா³நந்த³விக்³ரஹா ।
த்ரைலோக்யஜநநீ ஶம்பு⁴ஹ்ரு’த³யஸ்தா²ஸநாதநீ ॥ 40॥
ஸத³யா நிர்த³யா மாயா ஶிவா த்ரைலோக்யமோஹிநீ ।
ப்³ரஹ்மாதி³த்ரித³ஶாராத்⁴யா ஸர்வாபீ⁴ஷ்டப்ரதா³யிநீ ॥ 41॥
ப்³ரஹ்மாணீ ப்³ரஹ்ம கா³யத்ரீ ஸாவித்ரீ ப்³ரஹ்மஸம்ஸ்துதா ।
ப்³ரஹ்மோபாஸ்யா ப்³ரஹ்மஶக்திர்ப்³ரஹ்மஸ்ரு’ஷ்டிவிதா⁴யிநீ ॥ 42॥
கமண்ட³லுகரா ஸ்ரு’ஷ்டிகர்த்ரீ ப்³ரஹ்மஸ்வரூபிணீ ।
சதுர்பு⁴ஜாத்மிகா யஜ்ஞஸூத்ரரூபா த்³ரு’ட⁴வ்ரதா ॥ 43॥
ஹம்ஸாரூடா⁴ சதுர்வக்த்ரா சதுர்வேதா³பி⁴ஸம்ஸ்துதா ।
வைஷ்ணவீ பாலநகாரீ மஹாலக்ஷ்மீர்ஹரிப்ரியா ॥ 44॥
ஶங்க²சக்ரத⁴ரா விஷ்ணுஶக்திர்விஷ்ணுஸ்வரூபிணீ ।
விஷ்ணுப்ரியா விஷ்ணுமாயா விஷ்ணுப்ராணைகவல்லபா⁴ ॥ 45॥
யோக³நித்³ராऽக்ஷரா விஷ்ணுமோஹிநீ விஷ்ணுஸம்ஸ்துதா ।
விஷ்ணுஸம்மோஹநகரீ த்ரைலோக்யபரிபாலிநீ ॥ 46॥
ஶங்கி²நீ சக்ரிணீ பத்³மா பத்³மிநீ முஸலாயுதா⁴ ।
பத்³மாலயா பத்³மஹஸ்தா பத்³மமாலாதி³பூ⁴ஷிதா ॥ 47॥
க³ருட³ஸ்தா² சாருரூபா ஸம்பத்³ரூபா ஸரஸ்வதீ ।
விஷ்ணுபார்ஶ்வஸ்தி²தா விஷ்ணுபரமாऽऽஹ்லாத³தா³யிநீ ॥ 48॥
ஸம்பத்தி:ஸம்பதா³தா⁴ரா ஸர்வஸம்பத்ப்ரதா³யிநீ ।
ஶ்ரீர்வித்³யா ஸுக²தா³ ஸௌக்²யதா³யிநீ து:³க²நாஶிநீ ॥ 49॥
து:³க²ஹந்த்ரீ ஸுக²கரீ ஸுகா²ஸீநா ஸுக²ப்ரதா³ ।
ஸுக²ப்ரஸந்நவத³நா நாராயணமநோரமா ॥ 50॥
நாராயணீ ஜக³த்³தா⁴த்ரீ நாராயணவிமோஹிநீ ।
நாராயணஶரீரஸ்தா² வநமாலாவிபூ⁴ஷிதா ॥ 51॥

தை³த்யக்⁴நீ பீதவஸநா ஸர்வதை³த்யப்ரமர்தி³நீ ।
வாராஹீ நாரஸிம்ஹீ ச ராமசந்த்³ரஸ்வரூபிணீ ॥ 52॥
ரக்ஷோக்⁴நீ காநநாவாஸா சாஹல்யாஶாபமோசிநீ ।
ஸேதுப³ந்த⁴கரீ ஸர்வரக்ஷ:குலவிநாஶிநீ ॥ 53॥
ஸீதா பதிவ்ரதா ஸாத்⁴வீ ராமப்ராணைகவல்லபா⁴ ।
அஶோககாநநாவாஸா லங்கேஶ்வரவிநாஶிநீ ॥ 54॥
நீதி:ஸுநீதி:ஸுக்ரு’தி: கீர்திர்மேதா⁴ வஸுந்த⁴ரா ।
தி³வ்யமால்யத⁴ரா தி³வ்யா தி³வ்யக³ந்தா⁴நுலேபநா ॥ 55॥
தி³வ்யவஸ்த்ரபரீதா⁴நா தி³வ்யஸ்தா²நநிவாஸிநீ ।
மாஹேஶ்வரீ ப்ரேதஸம்ஸ்தா² ப்ரேதபூ⁴மிநிவாஸிநீ ॥ 56॥
நிர்ஜநஸ்தா² ஶ்மஶாநஸ்தா²பை⁴ரவீ பீ⁴மலோசநா ।
ஸுகோ⁴ரநயநா கோ⁴ரா கோ⁴ரரூபா க⁴நப்ரபா⁴ ॥ 57॥
க⁴நஸ்தநீ வரா ஶ்யாமா ப்ரேதபூ⁴மிக்ரு’தாலயா ।
க²ட்வாங்க³தா⁴ரிணீ த்³வீபிசர்மாம்ப³ரஸுஶோப⁴நா ॥ 58॥
மஹாகாலீ சண்ட³வக்த்ரா சண்ட³முண்ட³விநாஶிநீ ।
உத்³யாநகாநநாவாஸா புஷ்போத்³யாநவநப்ரியா ॥ 59॥
ப³லிப்ரியா மாம்ஸப⁴க்ஷ்யா ருதி⁴ராஸவப⁴க்ஷிணீ ।
பீ⁴மராவா ஸாட்டஹாஸா ரணந்ரு’த்யபராயணா ॥ 60॥
அஸுராஸ்ரு’க்ப்ரியா துஷ்டா தை³த்யதா³நவமர்தி³நீ ।
தை³த்யவித்³ராவிணீ தை³த்யமத²நீ தை³த்யஸூத³நீ ॥ 61॥
தே³த்யக்⁴நீ தை³த்யஹந்த்ரீ ச மஹிஷாஸுரமர்தி³நீ ।
ரக்தபீ³ஜநிஹந்த்ரீ ச ஶும்பா⁴ஸுரவிநாஶிநீ ॥ 62॥
நிஶும்ப⁴ஹந்த்ரீ தூ⁴ம்ராக்ஷமர்தி³நீ து³ர்க³ஹாரிணீ ।
து³ர்கா³ஸுரநிஹந்த்ரீ ச ஶிவதூ³தீ மஹாப³லா ॥ 63॥
மஹாப³லவதீ சித்ரவஸ்த்ரா ரக்தாம்ப³ராऽமலா ।
விமலா லலிதா சாருஹாஸா சாருஸ்த்ரிலோசநா ॥ 64॥
அஜேயா ஜயதா³ ஜ்யேஷ்டா² ஜயஶீலாऽபராஜிதா ।
விஜயா ஜாஹ்நவீ து³ஷ்டஜ்ரு’ம்பி⁴ணீ ஜயதா³யிநீ ॥ 65॥

ஜக³த்³ரக்ஷாகரீ ஸர்வஜக³ச்சைதந்யகாரிணீ ।
ஜயா ஜயந்தீ ஜநநீ ஜநப⁴க்ஷணதத்பரா ॥ 66॥
ஜலரூபா ஜலஸ்தா² ச ஜப்யா ஜாபகவத்ஸலா ।
ஜாஜ்ஜ்வல்யமாநா யஜ்ஞேஶா ஜந்மநாஶவிவர்ஜிதா ॥ 67॥
ஜராதீதா ஜக³ந்மாதா ஜக³த்³ரூபா ஜக³ந்மயீ ।
ஜங்க³மா ஜ்வாலிநீ ஜ்ரு’ம்பா⁴ ஸ்தம்பி⁴நீ து³ஷ்டதாபிநீ ॥ 68॥
த்ரிபுரக்⁴நீ த்ரிநயநா மஹாத்ரிபுரதாபிநீ ।
த்ரு’ஷ்ணா ஜாதி: பிபாஸா ச பு³பு⁴க்ஷா த்ரிபுரா ப்ரபா⁴ ॥ 69॥
த்வரிதா த்ரிபுடா த்ர்யக்ஷா தந்வீ தாபவிவர்ஜிதா ।
த்ரிலோகேஶீ தீவ்ரவேகா³ தீவ்ரா திவ்ரப³லாலயா ॥ 70॥
நி:ஶங்கா நிர்மலாபா⁴ ச நிராதங்காऽமலப்ரபா⁴ ।
விநீதா விநயாபி⁴ஜ்ஞா விஶேஷஜ்ஞா விலக்ஷணா ॥ 71॥
வரதா³ வல்லபா⁴ வித்³யுத்ப்ரபா⁴ விநயஶாலிநீ ।
பி³ம்போ³ஷ்டீ² விது⁴வக்த்ரா ச விவஸ்த்ரா விநயப்ரபா⁴ ॥ 72॥
விஶ்வேஶபத்நீ விஶ்வாத்மா விஶ்வரூபா ப³லோத்கடா ।
விஶ்வேஶீ விஶ்வவநிதா விஶ்வமாதா விசக்ஷணா ॥ 73॥
விது³ஷீ விஶ்வவிதி³தா விஶ்வமோஹநகாரிணீ ।
விஶ்வமூர்திர்விஶ்வத⁴ரா விஶ்வேஶபரிபாலிநீ ॥ 74॥
விஶ்வகர்த்ரீ விஶ்வஹர்த்ரீ விஶ்வபாலநதத்பரா ।
விஶ்வேஶஹ்ரு’த³யாவாஸா விஶ்வேஶ்வரமநோரமா ॥ 75॥
விஶ்வஹா விஶ்வநிலயா விஶ்வமாயா விபூ⁴திதா³ ।
விஶ்வா விஶ்வோபகாரா ச விஶ்வப்ராணாத்மிகாபி ச ॥ 76॥
விஶ்வப்ரியா விஶ்வமயீ விஶ்வது³ஷ்டவிநாஶிநீ ।
தா³க்ஷாயணீ த³க்ஷகந்யா த³க்ஷயஜ்ஞவிநாஶிநீ ॥ 77॥
விஶ்வம்ப⁴ரீ வஸுமதீ வஸுதா⁴ விஶ்வபாவநீ ।
ஸர்வாதிஶாயிநீ ஸர்வது:³க²தா³ரித்³ர்யஹாரிணீ ॥ 78॥
மஹாவிபூ⁴திரவ்யக்தா ஶாஶ்வதீ ஸர்வஸித்³தி⁴தா³ ।

அசிந்த்யாऽசிந்த்யரூபா ச கேவலா பரமாத்மிகா ॥ 79॥
ஸர்வஜ்ஞா ஸர்வவிஷயா ஸர்வோபரிபராயணா ।
ஸர்வஸ்யார்திஹரா ஸர்வமங்க³ளா மங்க³ளப்ரதா³॥ 80॥
மங்க³ளார்ஹா மஹாதே³வீ ஸர்வமங்க³ளதா³யிகா ।
ஸர்வாந்தரஸ்தா²ஸர்வார்த²ரூபிணீ ச நிரஞ்ஜநா ॥ 81॥
சிச்ச²க்திஶ்சிந்மயீ ஸர்வவித்³யா ஸர்வவிதா⁴யிநீ ।
ஶாந்தி: ஶாந்திகரீ ஸௌம்யா ஸர்வா ஸர்வப்ரதா³யிநீ ॥ 82॥
ஶாந்தி:க்ஷமா க்ஷேமகரீ க்ஷேத்ரஜ்ஞா க்ஷேத்ரவாஸிநீ ।
க்ஷணாத்மிகா க்ஷீணதநு:க்ஷீணாங்கீ³க்ஷீணமத்⁴யமா ॥ 83॥
க்ஷிப்ரகா³ க்ஷேமதா³க்ஷிப்தா க்ஷணதா³க்ஷணவாஸிநீ ।
வ்ரு’த்திர்நிவ்ரு’த்திர்பூ⁴தாநாம் ப்ரவ்ரு’த்திர்வ்ரு’த்தலோசநா ॥ 84॥
வ்யோமமூர்திர்வ்யோமஸம்ஸ்தா² வ்யோமாலயக்ரு’தாஶ்ரயா ।
சந்த்³ராநநா சந்த்³ரகாந்திஶ்சந்த்³ரார்தா⁴ங்கிதமஸ்தகா ॥ 85॥
சந்த்³ரப்ரபா⁴ சந்த்³ரகலா ஶரச்சந்த்³ரநிபா⁴நநா ।
சந்த்³ராத்மிகா சந்த்³ரமுகீ² சந்த்³ரஶேக²ரவல்லபா⁴ ॥ 86॥
சந்த்³ரஶேக²ரவக்ஷ:ஸ்தா² சந்த்³ரலோகநிவாஸிநீ ।
சந்த்³ரஶேக²ரஶைலஸ்தா² சஞ்சலா சஞ்சலேக்ஷணா ॥ 87॥
சி²ந்நமஸ்தா சா²க³மாம்ஸப்ரியா சா²க³ப³லிப்ரியா ।
ஜ்யோத்ஸ்நா ஜ்யோதிர்மயீ ஸர்வஜ்யாயஸீ ஜீவநாத்மிகா ॥ 88॥
ஸர்வகார்யநியந்த்ரீ ச ஸர்வபூ⁴தஹிதைஷிணீ ।
கு³ணாதீதா கு³ணமயீ த்ரிகு³ணா கு³ணஶாலிநீ ॥ 89॥
கு³ணைகநிலயா கௌ³ரீ கு³ஹ்யா கோ³பகுலோத்³ப⁴வா ।
க³ரீயஸீ கு³ருரதா கு³ஹ்யஸ்தா²நநிவாஸிநீ ॥ 90॥
கு³ணஜ்ஞா நிர்கு³ணாஸர்வகு³ணார்ஹா கு³ஹ்யகாऽம்பி³கா ।
க³லஜ்ஜடா க³லத்கேஶா க³லத்³ருதி⁴ரசர்சிதா ॥ 91॥
க³ஜேந்த்³ரக³மநா க³ந்த்ரீ கீ³தந்ரு’த்யபராயணா ।
க³மநஸ்தா² க³யாத்⁴யக்ஷா க³ணேஶஜநநீ ததா²॥ 92॥

கா³நப்ரியா கா³நரதா க்³ரு’ஹஸ்தா² க்³ரு’ஹிணீ பரா ।
க³ஜஸம்ஸ்தா² க³ஜாரூடா⁴ க்³ரஸந்தீ க³ருடா³ஸநா ॥ 93॥
யோக³ஸ்தா² யோகி³நீக³ம்யா யோக³சிந்தாபராயணா ।
யோகி³த்⁴யேயா யோகி³வந்த்³யா யோக³லப்⁴யா யுகா³த்மிகா ॥ 94॥
யோகி³ஜ்ஞேயா யோக³யுக்தா மஹாயோகே³ஶ்வரேஶ்வரீ ।
யோகா³நுரக்தா யுக³தா³ யுகா³ந்தஜலத³ப்ரபா⁴ ॥ 95॥
யுகா³நுகாரிணீ யஜ்ஞரூபா ஸூர்யஸமப்ரபா⁴ ।
யுகா³ந்தாநிலவேகா³ ச ஸர்வயஜ்ஞப²லப்ரதா³॥ 96॥
ஸம்ஸாரயோநி:ஸம்ஸாரவ்யாபிநீ ஸப²லாஸ்பதா³ ।
ஸம்ஸாரதருநி:ஸேவ்யா ஸம்ஸாரார்ணவதாரிணீ ॥ 97॥
ஸர்வார்த²ஸாதி⁴கா ஸர்வா ஸம்ஸாரவ்யாபிநீ ததா² ।
ஸம்ஸாரப³ந்த⁴கர்த்ரீ ச ஸம்ஸாரபரிவர்ஜிதா ॥ 98॥
து³ர்நிரீக்ஷ்யா ஸுது³ஷ்ப்ராப்யா பூ⁴திர்பூ⁴திமதீத்யபி ।
அத்யந்தவிப⁴வாऽரூபா மஹாவிப⁴வரூபிணீ ॥ 99॥
ஶப்³த³ப்³ரஹ்மஸ்வரூபா ச ஶப்³த³யோநி: பராத்பரா ।
பூ⁴திதா³ பூ⁴திமாதா ச பூ⁴திஸ்தந்த்³ரீ விபூ⁴திதா³॥ 100॥
பூ⁴தாந்தரஸ்தா²கூடஸ்தா² பூ⁴தநாத²ப்ரியாங்க³நா ।
பூ⁴தமாதா பூ⁴தநாதா² பூ⁴தாலயநிவாஸிநீ ॥ 101॥
பூ⁴தந்ரு’த்யப்ரியா பூ⁴தஸங்கி³நீ பூ⁴தலாஶ்ரயா ।
ஜந்மம்ரு’த்யுஜராதீதா மஹாபுருஷஸங்க³தா ॥ 102॥
பு⁴ஜகா³ தாமஸீ வ்யக்தா தமோகு³ணவதீ ததா² ।
த்ரிதத்த்வா தத்த்வரூபா ச தத்த்வஜ்ஞா தத்த்வகப்ரியா ॥ 103॥
த்ர்யம்ப³கா த்ர்யம்ப³கரதா ஶுக்லா த்ர்யம்ப³கரூபிணீ ।
த்ரிகாலஜ்ஞா ஜந்மஹீநா ரக்தாங்கீ³ ஜ்ஞாநரூபிணீ ॥ 104॥
அகார்யா கார்யஜநநீ ப்³ரஹ்மாக்²யா ப்³ரஹ்மஸம்ஸ்தி²தா ।
வைராக்³யயுக்தா விஜ்ஞாநக³ம்யா த⁴ர்மஸ்வரூபிணீ ॥ 105॥
ஸர்வத⁴ர்மவிதா⁴நஜ்ஞா த⁴ர்மிஷ்டா² த⁴ர்மதத்பரா ।
த⁴ர்மிஷ்ட²பாலநகரீ த⁴ர்மஶாஸ்த்ரபராயணா ॥ 106॥

த⁴ர்மாத⁴ர்மவிஹீநா ச த⁴ர்மஜந்யப²லப்ரதா³ ।
த⁴ர்மிணீ த⁴ர்மநிரதா த⁴ர்மிணாமிஷ்டதா³யிநீ ॥ 107॥
த⁴ந்யா தீ⁴ர்தா⁴ரணா தீ⁴ரா த⁴ந்விநீ த⁴நதா³யிநீ ।
த⁴நுஷ்மதீ த⁴ராஸம்ஸ்தா² த⁴ரணீ ஸ்தி²திகாரிணீ ॥ 108॥
ஸர்வயோநிர்விஶ்வயோநிரபாம்யோநிரயோநிஜா ।
ருத்³ராணீ ருத்³ரவநிதா ருத்³ரைகாத³ஶரூபிணீ ॥ 109॥
ருத்³ராக்ஷமாலிநீ ரௌத்³ரீ பு⁴க்திமுக்திப²லப்ரதா³ ।
ப்³ரஹ்மோபேந்த்³ரப்ரவந்த்³யா ச நித்யம் முதி³தமாநஸா ॥ 110॥
இந்த்³ராணீ வாஸவீ சைந்த்³ரீ விசித்ரைராவதஸ்தி²தா ।
ஸஹஸ்ரநேத்ரா தி³வ்யாங்கீ³ தி³வ்யகேஶவிலாஸிநீ ॥ 111॥
தி³வ்யாங்க³நா தி³வ்யநேத்ரா தி³வ்யசந்த³நசர்சிதா ।
தி³வ்யாலங்கரணா தி³வ்யஶ்வேதசாமரவீஜிதா ॥ 112॥
தி³வ்யஹாரா தி³வ்யபதா³ தி³வ்யநூபுரஶோபி⁴தா ।
கேயூரஶோபி⁴தா ஹ்ரு’ஷ்டா ஹ்ரு’ஷ்டசித்தப்ரஹர்ஷிணீ ॥ 113॥
ஸம்ப்ரஹ்ரு’ஷ்டமநா ஹர்ஷப்ரஸந்நவத³நா ததா² ।
தே³வேந்த்³ரவந்த்³யபாதா³ப்³ஜா தே³வேந்த்³ரபரிபூஜிதா ॥ 114॥
ரஜஸா ரக்தநயநா ரக்தபுஷ்பப்ரியா ஸதா³ ।
ரக்தாங்கீ³ ரக்தநேத்ரா ச ரக்தோத்பலவிலோசநா ॥ 115॥
ரக்தாபா⁴ ரக்தவஸ்த்ரா ச ரக்தசந்த³நசர்சிதா ।
ரக்தேக்ஷணா ரக்தப⁴க்ஷ்யா ரக்தமத்தோரகா³ஶ்ரயா ॥ 116॥
ரக்தத³ந்தா ரக்தஜிஹ்வா ரக்தப⁴க்ஷணதத்பரா ।
ரக்தப்ரியா ரக்ததுஷ்டா ரக்தபாநஸுதத்பரா ॥ 117॥
ப³ந்தூ⁴ககுஸுமாபா⁴ ச ரக்தமால்யாநுலேபநா ।
ஸ்பு²ரத்³ரக்தாஞ்சிததநு:ஸ்பு²ரத்ஸூர்யஶதப்ரபா⁴ ॥ 118॥
ஸ்பு²ரந்நேத்ரா பிங்க³ஜடா பிங்க³லா பிங்க³லேக்ஷணா ।
ப³க³லா பீதவஸ்த்ரா ச பீதபுஷ்பப்ரியா ஸதா³॥ 119॥
பீதாம்ப³ரா பிப³த்³ரக்தா பீதபுஷ்போபஶோபி⁴தா ।

ஶத்ருக்⁴நீ ஶத்ருஸம்மோஹஜநநீ ஶத்ருதாபிநீ ॥ 120॥
ஶத்ருப்ரமர்தி³நீ ஶத்ருவாக்யஸ்தம்ப⁴நகாரிணீ ।
உச்சாடநகரீ ஸர்வது³ஷ்டோத்ஸாரணகாரிணீ ॥ 121॥
ஶத்ருவித்³ராவிணீ ஶத்ருஸம்மோஹநகரீ ததா² ।
விபக்ஷமர்த³நகரீ ஶத்ருபக்ஷக்ஷயங்கரீ ॥ 122॥
ஸர்வது³ஷ்டகா⁴திநீ ச ஸர்வது³ஷ்டவிநாஶிநீ ।
த்³விபு⁴ஜா ஶூலஹஸ்தா ச த்ரிஶூலவரதா⁴ரிணீ ॥ 123॥
து³ஷ்டஸந்தாபஜநநீ து³ஷ்டக்ஷோப⁴ப்ரவர்தி⁴நீ ।
து³ஷ்டாநாம் க்ஷோப⁴ஸம்ப³த்³தா⁴ ப⁴க்தக்ஷோப⁴நிவாரிணீ ॥ 124॥
து³ஷ்டஸந்தாபிநீ து³ஷ்டஸந்தாபபரிமர்தி³நீ ।
ஸந்தாபரஹிதா ப⁴க்தஸந்தாபபரிநாஶிநீ ॥ 125॥
அத்³வைதா த்³வைதரஹிதா நிஷ்கலா ப்³ரஹ்மரூபிணீ ।
த்ரித³ஶேஶீ த்ரிலோகேஶீ ஸர்வேஶீ ஜக³தீ³ஶ்வரீ ॥ 126॥
ப்³ரஹ்மேஶஸேவிதபதா³ஸர்வவந்த்³யபதா³ம்பு³ஜா ।
அசிந்த்யரூபசரிதா சாசிந்த்யப³லவிக்ரமா ॥ 127॥
ஸர்வாசிந்த்யப்ரபா⁴வா ச ஸ்வப்ரபா⁴வப்ரத³ர்ஶிநீ ।
அசிந்த்யமஹிமாऽசிந்த்யரூபா ஸௌந்த³ர்யஶாலிநீ ॥ 128॥
அசிந்த்யவேஶஶோபா⁴ ச லோகாசிந்த்யகு³ணாந்விதா ।
அசிந்த்யஶக்திர்து³ஶ்சிந்த்யப்ரபா⁴வா சிந்த்யரூபிணீ ॥ 129॥
யோகீ³சிந்த்யா மஹாசிந்தாநாஶிநீ சேதநாத்மிகா ।
கி³ரிஜா த³க்ஷஜா விஶ்வஜநயித்ரீ ஜக³த்ப்ரஸூ:॥ 130॥
ஸந்நம்யாऽப்ரணதா ஸர்வப்ரணதார்திஹரீ ததா² ।
ப்ரணதைஶ்வர்யதா³ஸர்வப்ரணதாஶுப⁴நாஶிநீ ॥ 131॥
ப்ரணதாபந்நாஶகரீ ப்ரணதாஶுப⁴மோசநீ ।
ஸித்³தே⁴ஶ்வரீ ஸித்³த⁴ஸேவ்யா ஸித்³த⁴சாரணஸேவிதா ॥ 132॥
ஸித்³தி⁴ப்ரதா³ஸித்³தி⁴கரீ ஸர்வஸித்³த⁴க³ணேஶ்வரீ ।
அஷ்டஸித்³தி⁴ப்ரதா³ஸித்³த⁴க³ணஸேவ்யபதா³ம்பு³ஜா ॥ 133॥

காத்யாயநீ ஸ்வதா⁴ ஸ்வாஹா வஷட்³ வௌஷட்ஸ்வரூபிணீ ।
பித்ரு’ணாம் த்ரு’ப்திஜநநீ கவ்யரூபா ஸுரேஶ்வரீ ॥ 134॥
ஹவ்யபோ⁴க்த்ரீ ஹவ்யதுஷ்டா பித்ரு’ரூபாऽஸிதப்ரியா ।
க்ரு’ஷ்பபக்ஷப்ரபூஜ்யா ச ப்ரேதபக்ஷஸமர்சிதா ॥ 135॥
அஷ்டஹஸ்தா த³ஶபு⁴ஜா சாஷ்டாத³ஶபு⁴ஜாந்விதா ।
சதுர்த³ஶபு⁴ஜாऽஸங்க்²யபு⁴ஜவல்லீவிராஜிதா ॥ 136॥
ஸிம்ஹப்ரு’ஷ்ட²ஸமாரூடா⁴ ஸஹஸ்ரபூ⁴ஜராஜிதா ।
பு⁴வநேஶீ சாந்நபூர்ணா மஹாத்ரிபுரஸுந்த³ரீ ॥ 137॥
த்ரிபுரா ஸுந்த³ரீ ஸௌம்யமுகீ²ஸுந்த³ரலோசநா ।
ஸுந்த³ராஸ்யா ஶுப்⁴ரத³ம்ஷ்ட்ரா ஸுப்⁴ரூ: பர்வதநந்தி³நீ ॥ 138॥
நீலோத்பலத³லஶ்யாமா ஸ்மேரோத்பு²ல்லமுகா²ம்பு³ஜா ।
ஸத்யஸந்தா⁴ பத்³மவக்த்ரா ப்⁴ரூகுடீகுடிலாநநா ॥ 139॥
வித்³யாத⁴ரீ வராரோஹா மஹாஸந்த்⁴யாஸ்வரூபிணீ ।
அருந்த⁴தீ ஹிரண்யாக்ஷீ ஸுதூ⁴ம்ராக்ஷீ ஶுபே⁴க்ஷணா ॥ 140॥
ஶ்ருதி:ஸ்ம்ரு’தி: க்ரு’திர்யோக³மாயா புண்யா புராதநீ ।
வாக்³தே³வதா வேத³வித்³யா ப்³ரஹ்மவித்³யாஸ்வரூபிணீ ॥ 141॥
வேத³ஶக்திர்வேத³மாதா வேதா³த்³யா பரமா க³தி: ।
ஆந்வீக்ஷிகீ தர்கவித்³யா யோக³ஶாஸ்த்ரப்ரகாஶிநீ ॥ 142॥
தூ⁴மாவதீ வியந்மூர்திர்வித்³யுந்மாலா விலாஸிநீ ।
மஹாவ்ரதா ஸதா³நந்த³நந்தி³நீ நக³நந்தி³நீ ॥ 143॥
ஸுநந்தா³ யமுநா சண்டீ³ ருத்³ரசண்டீ³ ப்ரபா⁴வதீ ।
பாரிஜாதவநாவாஸா பாரிஜாதவநப்ரியா ॥ 144॥
ஸுபுஷ்பக³ந்த⁴ஸந்துஷ்டா தி³வ்யபுஷ்போபஶோபி⁴தா ।
புஷ்பகாநநஸத்³வாஸா புஷ்பமாலாவிலாஸிநீ ॥ 145॥
புஷ்பமால்யத⁴ரா புஷ்பகு³ச்சா²லங்க்ரு’ததே³ஹிகா ।
ப்ரதப்தகாஞ்சநாபா⁴ஸா ஶுத்³த⁴காஞ்சநமண்டி³தா ॥ 146॥
ஸுவர்ணகுண்ட³லவதீ ஸ்வர்ணபுஷ்பப்ரியா ஸதா³ ।
நர்மதா³ஸிந்து⁴நிலயா ஸமுத்³ரதநயா ததா²॥ 147॥

ஷோட³ஶீ ஷோட³ஶபு⁴ஜா மஹாபு⁴ஜங்க³மண்டி³தா ।
பாதாலவாஸிநீ நாகீ³ நாகே³ந்த்³ரக்ரு’தபூ⁴ஷணா ॥ 148॥
நாகி³நீ நாக³கந்யா ச நாக³மாதா நகா³லயா ।
து³ர்கா³ऽऽபத்தாரிணீ து³ர்க³து³ஷ்டக்³ரஹநிவாரிணீ ॥ 149॥
அப⁴யாऽऽபந்நிஹந்த்ரீ ச ஸர்வாபத்பரிநாஶிநீ ।
ப்³ரஹ்மண்யா ஶ்ருதிஶாஸ்த்ரஜ்ஞா ஜக³தாம் காரணாத்மிகா ॥ 150॥
நிஷ்காரணா ஜந்மஹீநா ம்ரு’த்யுஞ்ஜயமநோரமா ।
ம்ரு’த்யுஞ்ஜயஹ்ரு’தா³வாஸா மூலாதா⁴ரநிவாஸிநீ ॥ 151॥
ஷட்சக்ரஸம்ஸ்தா² மஹதீ மஹோத்ஸவவிலாஸிநீ ।
ரோஹிணீ ஸுந்த³ரமுகீ²ஸர்வவித்³யாவிஶாரதா³॥ 152॥
ஸத³ஸத்³வஸ்துரூபா ச நிஷ்காமா காமபீடி³தா ।
காமாதுரா காமமத்தா காமமாநஸஸத்தநு:॥ 153॥
காமரூபா ச காலிந்தீ³ கசாலம்பி³தவிக்³ரஹா ।
அதஸீகுஸுமாபா⁴ஸா ஸிம்ஹப்ரு’ஷ்ட²நிஷேது³ஷீ ॥ 154॥
யுவதீ யௌவநோத்³ரிக்தா யௌவநோத்³ரிக்தமாநஸா ।
அதி³திர்தே³வஜநநீ த்ரித³ஶார்திவிநாஶிநீ ॥ 155॥
த³க்ஷிணாऽபூர்வவஸநா பூர்வகாலவிவர்ஜிதா ।
அஶோகா ஶோகரஹிதா ஸர்வஶோகநிவாரிணீ ॥ 156॥
அஶோககுஸுமாபா⁴ஸா ஶோகது:³க²க்ஷயங்கரீ ।
ஸர்வயோஷித்ஸ்வரூபா ச ஸர்வப்ராணிமநோரமா ॥ 157॥
மஹாஶ்சர்யா மதா³ஶ்சர்யா மஹாமோஹஸ்வரூபிணீ ।
மஹாமோக்ஷகரீ மோஹகாரிணீ மோஹதா³யிநீ ॥ 158॥
அஶோச்யா பூர்ணகாமா ச பூர்ணா பூர்ணமநோரதா² ।
பூர்ணாபி⁴லஷிதா பூர்ணநிஶாநாத²ஸமாநநா ॥ 159॥
த்³வாத³ஶார்கஸ்வரூபா ச ஸஹஸ்ரார்கஸமப்ரபா⁴ ।
தேஜஸ்விநீ ஸித்³த⁴மாதா சந்த்³ரா நயநரக்ஷணா ॥ 160॥
அபராऽபாரமாஹாத்ம்யா நித்யவிஜ்ஞாநஶாலிநீ ।

விவஸ்வதீ ஹவ்யவாஹா ஜாதவேத:³ஸ்வரூபிணீ ॥ 161॥
ஸ்வைரிணீ ஸ்வேச்ச²விஹரா நிர்பீ³ஜா பீ³ஜரூபிணீ ।
அநந்தவர்ணாऽநந்தாக்²யாऽநந்தஸம்ஸ்தா² மஹோத³ரீ ॥ 162॥
து³ஷ்டபூ⁴தாபஹந்த்ரீ ச ஸத்³த்⁴ரு’த்தபரிபாலிகா ।
கபாலிநீ பாநமத்தா மத்தவாரணகா³மிநீ ॥ 163॥
விந்த்⁴யஸ்தா² விந்த்⁴யநிலயா விந்த்⁴யபர்வதவாஸிநீ ।
ப³ந்து⁴ப்ரியா ஜக³த்³வந்து: ⁴ பவித்ரா ஸபவித்ரிணீ ॥ 164॥
பராம்ரு’தாऽம்ரு’தகலா சாபம்ரு’த்யுவிநாஶிநீ ।
மஹாரஜதஸங்காஶா ரஜதாத்³ரிநிவாஸிநீ ॥ 165॥
காஶீவிலாஸிநீ காஶீக்ஷேத்ரரக்ஷணதத்பரா ।
யோநிரூபா யோநிபீட²ஸ்தி²தா யோநிஸ்வரூபிணீ ॥ 166॥
காமோல்லஸிதசார்வங்கீ³ கடாக்ஷக்ஷேபமோஹிநீ ।
கடாக்ஷக்ஷேபநிரதா கல்பவ்ரு’க்ஷஸ்வரூபிணீ ॥ 167॥
பாஶாங்குஶத⁴ரா ஶக்திதா⁴ரிணீ கே²டகாயுதா⁴ ।
பா³ணாயுதா⁴ऽமோக⁴ஶஸ்த்ரா தி³வ்யஶஸ்த்ராऽஸ்த்ரவர்ஷிணீ ॥ 168॥
மஹாஸ்த்ரஜாலவிக்ஷேபவிபக்ஷக்ஷயகாரிணீ ।
க⁴ண்டிநீ பாஶிநீ பாஶஹஸ்தா பாஶாங்குஶாயுதா⁴ ॥ 169॥
சித்ரஸிம்ஹாஸநக³தா மஹாஸிம்ஹாஸநஸ்தி²தா ।
மந்த்ராத்மிகா மந்த்ரபீ³ஜா மந்த்ராதி⁴ஷ்டா²த்ரு’தே³வதா ॥ 170॥
ஸுரூபாऽநேகரூபா ச விரூபா ப³ஹுரூபிணீ ।
விரூபாக்ஷப்ரியதமா விரூபாக்ஷமநோரமா ॥ 171॥
விரூபாக்ஷா கோடராக்ஷீ கூடஸ்தா²கூடரூபிணீ ।
கராலாஸ்யா விஶாலாஸ்யா த⁴ர்மஶாஸ்த்ரார்த²பாரகா³॥ 172॥
மூலக்ரியா மூலரூபா மூலப்ரக்ரு’திரூபிணீ ।
காமாக்ஷீ கமநீயா ச காமேஶீ ப⁴க³மங்க³ளா ॥ 173॥
ஸூப⁴கா³ போ⁴கி³நீ போ⁴க்³யா பா⁴க்³யதா³ஸுப⁴கா³ ப⁴கா³ ।
ஶ்வேதாऽருணா பி³ந்து³ரூபா வேத³யோநிர்த்⁴வநிக்ஷணா ॥ 174॥

அத்⁴யாத்மவித்³யா ஶாஸ்த்ரார்த²குஶலா ஶைலநந்தி³நீ ।
நகா³தி⁴ராஜபுத்ரீ ச நக³புத்ரீ நகோ³த்³ப⁴வா ॥ 175॥
கி³ரீந்த்³ரபா³லா கி³ரிஶப்ராணதுல்யா மநோரமா ।
ப்ரஸந்நா சாருவத³நா ப்ரஸந்நாஸ்யா ப்ரஸந்நதா³॥ 176॥
ஶிவப்ராணா பதிப்ராணா பதிஸம்மோஹகாரிணீ ।
ம்ரு’கா³க்ஷீ சஞ்சலாபாங்கீ³ஸுத்³ரு’ஷ்டிர்ஹம்ஸகா³மிநீ ॥ 177॥
நித்யம் குதூஹலபரா நித்யாநந்தா³ऽபி⁴நந்தி³தா ।
ஸத்யவிஜ்ஞாநரூபா ச தத்த்வஜ்ஞாநைககாரிணீ ॥ 178॥
த்ரைலோக்யஸாக்ஷிணீ லோகத⁴ர்மாத⁴ர்மப்ரத³ர்ஶிநீ ।
த⁴ர்மாऽத⁴ர்மவிதா⁴த்ரீ ச ஶம்பு⁴ப்ராணாத்மிகா பரா ॥ 179॥
மேநகாக³ர்ப⁴ஸம்பூ⁴தா மைநாகப⁴கி³நீ ததா² ।
ஶ்ரீகண்டா² கண்ட²ஹாரா ச ஶ்ரீகண்ட²ஹ்ரு’த³யஸ்தி²தா ॥ 180॥
ஶ்ரீகண்ட²கண்ட²ஜப்யா ச நீலகண்ட²மநோரமா ।
காலகூடாத்மிகா காலகூடப⁴க்ஷணகாரிணீ ॥ 181॥
வர்ணமாலா ஸித்³தி⁴கலா ஷட்சக்ரக்ரமவாஸிநீ ।
மூலகேலீரதா ஸ்வாதி⁴ஷ்டா²நா துர்யநிவாஸிநீ ॥ 182॥
மணிபூரஸ்தி²தி:ஸ்நிக்³தா⁴ கூர்மசக்ரபராயணா ।
அநாஹதக³திர்தீ³பஶிகா² மணிமயாக்ரு’தி:॥ 183॥
விஶுத்³தி⁴சக்ரஸம்ஸ்தா²நா சாஜ்ஞாசக்ராப்³ஜமத்⁴யகா³ ।
மஹாகாலப்ரியா காலகலநைகவிதா⁴யிநீ ।
அக்ஷோப்⁴யபத்நீ ஸங்க்ஷோப⁴நாஶிநீ தே நமோ நம:॥ 184॥
ஶ்ரீமஹாதே³வ உவாச -

ஏவம் நாமஸஹஸ்ரேண ஸம்ஸ்துதா பர்வதாத்மஜா ।
வாக்யமேதந்மஹேஶாநமுவாச முநிஸத்தம ॥ 185॥
ஶ்ரீதே³வ்யுவாச -

அஹம் த்வத³ர்தே²ஶைலேந்த்³ரதநயாத்வமுபாக³தா ।
த்வம் மே ப்ராணஸமோ ப⁴ர்தா த்வத³நந்யாऽஹமங்க³நா ॥ 186॥
த்வம் மத³ர்தே² தபஸ்தீவ்ரம் ஸுசிரம் க்ரு’தவாநஸி ।

அஹம் ச தபஸாऽऽராத்⁴ய த்வாம் லப்ஸ்யாமி புந: பதிம் ॥ 187॥
ஶ்ரீமஹாதே³வ உவாச -

த்வமாராத்⁴யதமா ஸர்வஜநநீ ப்ரக்ரு’தி: பரா ।
தவாராத்⁴யோ ஜக³த்யத்ர வித்³யதே நைவ கோऽபி ஹி ॥ 188॥
அஹம் த்வயா நிஜகு³ணைரநுக்³ராஹ்யோ மஹேஶ்வரி ।
ப்ரார்த²நீயஸ்த்வயி ஶிவே ஏஷ ஏவ வரோ மம ॥ 189॥
யத்ர யத்ர தவேத³ம் ஹி காலீரூபம் மநோஹரம் ।
ஆவிர்ப⁴வதி தத்ரைவ ஶிவரூபஸ்ய மே ஹ்ரு’தி³॥ 190॥
ஸம்ஸ்தா²தவ்யம் த்வயா லோகே க்²யாதா ச ஶவவாஹநா ।
ப⁴விஷ்யஸி மஹாகாலீ ப்ரஸீத³ ஜக³த³ம்பி³கே ॥ 191॥
ஶ்ரீமஹாதே³வ உவாச -

இத்யுக்த்த்வா ஶம்பு⁴நா காலீ காலமேக⁴ஸமப்ரபா⁴ ।
ததே²த்யுக்த்த்வா ஸமப⁴வத்புநர்கௌ³ரீ யதா² புரா ॥ 192॥
ய இத³ம் பட²தே தே³வ்யா நாம்நாம் ப⁴க்த்யா ஸஹஸ்ரகம் ।
ஸ்தோத்ரம் ஶ்ரீஶம்பு⁴நா ப்ரோக்தம் ஸ தே³வ்யா:ஸமதாமியாத் ॥ 193॥
அப்⁴யர்ச்ய க³ந்த⁴புஷ்பைஶ்ச தூ⁴பதீ³பைர்மஹேஶ்வரீம் ।
ய: படே²த்ஸ்தோத்ராமேதச்ச ஸ லபே⁴த்பரமம் பத³ம் ॥ 194॥
அநந்யமநஸா தே³வீம் ஸ்தோத்ரேணாநேந யோ நர: ।
ஸம்ஸ்தௌதி ப்ரத்யஹம் தஸ்ய ஸர்வஸித்³தி: ⁴ ப்ரஜாயதே ॥ 195॥
ராஜாநோ வஶகா³ஸ்தஸ்ய நஶ்யந்தி ரிபவஸ்ததா² ।
ஸிம்ஹவ்யாக்⁴ரமுகா:²ஸர்வே ஹிம்ஸகா த³ஸ்யவஸ்ததா²॥ 196॥
தூ³ராதே³வ பலாயந்தே தஸ்ய த³ர்ஶநமாத்ரத: ।
அவ்யாஹதாஜ்ஞ:ஸர்வத்ர லப⁴தே மங்க³ளம் மஹத் ।
அந்தே து³ர்கா³ஸ்ம்ரு’திம் லப்³த்⁴வா ஸ்வயம் தே³வீகலாமியாத் ॥ 197॥
॥ இதி ஶ்ரீமஹாபா⁴க³வதே உபபுராணே ஶ்ரீஶிவக்ரு’தம்
ஶ்ரீலலிதாஸஹஸ்ரநாமஸ்தோத்ரம் நாம த்ரயோவிம்ஶதிதமோऽத்⁴யாய:ஸம்பூர்ண:॥
ஶைலபுத்ரீ ஸஹஸ்ரநாமஸ்தோத்ரம்

